
〈乆儀圖。朝有僉言帝曰俞。竟識向來𡊮彦道晉𡊮耽。竟識𡊮者道否坡詩常用。無憂今有管夷吾。漢中席捲三秦定卞子功成兩虎俱。根本所先〉

〈能用蜀。况乘興運即擒胡。蜀備三邊北最多西南未易便包戈嗟哉作俑茶鹽酒。乆矣疲民戰守和。築室道謀須勇决。養魚沸鼎益煩苛。歸來便〉

〈把中書筆。留與兒童日咏歌。兵書一篋老空休。尚記當年寓益州。捫虱蓋嘗談世事。膾鱸聊復寄扁舟。我方泥飲誇嚴尹。公喜逢時過武侯。作此〉

〈短歌懷感遇。運斤班郢獨包羞。送楊寺丞渾父帥安康。楊子聲名鶴在陰。詩書作帥有謀深。開關入洛平如掌。撃楫中流酬此心。胡運只今那〉

〈得乆。齊疆指日自歸侵。君當草奏攄忠憤。所領州名力去金。項安世悔藁後編送李憲權江陵帥雙轆轤格。表餌計已决。艱難人盡非。猶煩使者〉

〈斧。徃載帥臣旗。萬事本無事。一移無不移。因書漢三府。烏盡未為遲。晴日迓江西帥徐子宜。漢殿東頭玉琯回。吳城西上錦帆開。一天紫霧風〉

〈吹散。千丈紅光日射來。翼軫衡廬生喜氣。江湖淮海絶纖埃。凄凉只有山前客。何日臨津理去桅。和宋帥出示所送李大著。掖垣清夜十年愁。〉

〈夢繞西南處處州。李蜀人也。忽向江陵逢太白。同嘲楚國看倡優。梅花賦就行人逺。白雪歌殘兩槳流。日暮江空魂欲斷。更題九辯說悲秋。樓前〉

〈人送四前旌。時同送四客樓上詩添七字成蔽芾風中皆德意黍苗雅裏盡仁聲請回南國條枚筆。歸主中朝禮樂盟。天下舉安吾始樂。時哉王道〉

〈正和平。病中三復舍人篇。可但才工與調姸。心在雩壇沂水上。思去聲通歸鳥岫雲邊。自將鐵石為傳授。不與風騷較襲沿。聽者坐中誰最喜。丹〉

〈丘道士舞如顛。章甫易足居士集見熊帥景瞻。槐柳陰中數間屋。麤飯濁醪𡙡杞菊。過門問字乆無人。只有圖書伴幽獨。剥啄是誰來扣扄。手持〉

〈札翰趨吾庭。風采九州安撫使。得得遣騎相招迎。我願識公從宿昔。貴賤殊途那易得。親染雲箋賁草廬。驚喜盈懷仍嘆息。折節下士古所稀。豈意〉

〈於公今見之。况公位貌已崇重。英聲凛凛威羌夷。滿堂賓客皆豪傑。從容何止談風月。野人自視殊缺然。或可為詩紀勛業。陳造江湖長翁集賀程〉

〈帥因任四首。且言乆缺詩筒之意。恩綸蜚下漢江濱。特許襄民借寇恂。千里江山皆動色。列城條教再生春。灌瓜夙稔安邊策。茹草寧無待哺民。〉

〈方𠋣金城親邵父。近君寧惜小逡巡。詩律寧惟似變風。姓名乆矣御屏中。逢辰千載合致主入夢九華仍挿空鐵瓮𠋣聽新號令。銅蹄終舞舊兒〉


〈童。煩𣂐叶氣成豐歲。却簉皋夔侍舜瞳。肯優襄峴劣南徐。行止平時每裕餘。荷紫端宜冠鴛鷺。飛黄猶似顧蟾蜍。緬懷夜燭賡清唱。况許春郊載〉

